Izenburua:/sidoro...,sekula ez da berandu!
Doinua:Lurraren pean sar nindaiteke (7 puntutara
egokitua) 3)Mila zortzirehun ta laurogehita

1)Aitor dezagun; Musikarien
herrian bizi gara gu;

talde onak ta kantari finak,
Beran,denetik daukagu:

Petti, Pinatxo,lrazoki-ak,...
kontatzen hasi ta...galdu!

Ai Isidoro, Tenore gisa,

zu ere ez zaude salbu!

Hitzak josi ta zure omenez,
sorta bat nahi nuke landu.
Bertsoen bidez,nire esker ona
ta miresmena azaldu.

Lau hamarkada joan dira baina
sekula ez da berandu.(ber)

2)Musika eskolak zure izena
nahiz letra haundiz idatzi,

zuri buruzko konturik ez da
eskoletan irakatsi.

Udalak ez du zu seme kuttun
izendatzerik ebatzi.

Hamarri, zuri buruz galdetu

ta ixilik bederatzi,...

zergatik inork ez dizu eman
merezi adina garrantzi?

Gure kulpa da, onartzen dut ta,
barkaiguzu bat erantsi:

Maiz, kanpokoa gurtu ohi dugu
eta etxekoa (ah)antzi. (ber)

hamairugarren urtean,
Apirilaren hiru batean
sortua, Agramontea-n.
Hamairu urte zenituela,
nerabezaro betean,

bazen apaiz bat, kantari bila
mutil gazteen tartean.
Ahotsa aldatzen ari zitzaizun.
Tamalez, zure kaltean;
Apaizak entzun eta hor utzi
bait zintuen apartean,...
gizarajoa damutuko zen

zu Scala-n ikustean!.(ber)

4)Hain fededuna ta mistikoa
omen zinen haur garaian,
behin,jolasean hasi zinela
Garreneako sabaian.

Meza santua irudikatuz:
biblia ta kopa ma(ha)ian:
kandelak piztu, sermoia eman
errezatu,/ostia jan,...

Baina belarrak su hartu zuen
etxea errez jarraian.

Bizi osoa pasa zenuen
jainkoa jarriz ezbaian

eta errudun sentimendua
gainetik aldendu nahian. (ber)

5-Gazte gaztetik ibili zinen
mundu osoan barrena.

Osaba batek gonbidaturik
Argentinara,aurrena.

Buenos airesen, asetu nahirik
zure kanturako sena,

Colon za(ha)rrera joatea izan zen

egin zenuen onena:

Han, Rigolleto ikusi eta

zer nolako gozamena!

“nik abeslari izan nahi nuke!”
da pentsatu zenuena.

Bertan hasi zen, hain ibilbide
loriatsua izan zena.(ber)



6-Argentinatik Italiara;

zure zai zegoen Parma.
Campaninira aurkeztu zinen
han bazen ume andana.
Lorpen ederra zen ikasteko
aukera lortu izana,

baina le(he)n mundu gerra piztu zen;
izua,gosea,drama...

Berriz Berara itzuli zinen;
ilundu zen panorama,

baina ez zenuen inoiz baztertu
kantari izateko plana;

nolatan utzi alferrik galtzen
aurrez egindako lana?. (ber)

7)Zure ametsa bete nahiean
pasa zenuen Belate,

ta gogo biziz,Irufieako

orfeoian hartu parte.

Nafarroako Gobernuaren
diru-laguntza bitarte,

Madrilen berriz ikasten hasi

ta kezkak utzi aparte.

Bertan, “Sanson y Dalila” izan zen
zure arrakastaren ate;

“La Walkirya” eta “Parsifal”,...
kontatzen segi nezake!

Hamaika a(ha)legin egin zenuen
Milanera heldu arte. (ber)

8)Zazpi urtetan zure etxetzat

izan zenuen Scala

zure ahotsak eduki zuen

hagitz oihartzun zabala.
Wagnerianorik onena zinen;
o(ho)ltzara igo ta hala:

izan Tannahuser,Tristan,Sigfrido, ...
zu kantuan hasi a(h)ala:
Entzulegoa aho zabalik

gelditzen zen berehala.

Irudipena orokorra zen;
oilo-pikorrez azala!

Wagner-ek, obrak zugan pentsatzen
sortu balitu bezala. (ber)

9)Egunkariko orriak betez,

iritzi ederrak bildu,

ta le(he)n kantari bihurtu orduko
gailurreraino hurbildu;

Gigli, Dall Monte,Pertil, zein Merli
kantu-lagunak testigu,

bi hamarkada luze izan ziren;
(izan zitezkeen hiru);
Kantatzen segi zenezakeen

ta bide bat borobildu,

Baina hogeita hamazazpian

zer pasa zen, badakigu:

Bonbek Gernika suntsitu zuten
ta zure ahotsa ixildu. (ber)

10)Cataniako Bellinin zeunden
berria heldu zenean;
amorruak ta ezintasunak

bat egin zuten barnean.
Argudiatuz,Frankok Italia
zuela aldamenean,

erretiroa hartu zenuen
herritarren izenean.

Hor itzali zen, zure ahotsa,
momenturik onenean.
Literaturan babestu zinen,
idazteko afanean.

Beti ate bat irekitzen da
bertze bat ixten denean (ber)



11)Frankorengandik ihes egin ta
Lapurdiraino jauzia

ta Donibane Lohitzunen,jada,
bizi berri bat hasia,

Gurs-en atxilo hartu zintuzten
zein egoera na(ha)sia!.
Hilabete bat egon zinen han:
infernua, desgrazia...!

Baina agertu zen Ybarnegaray,
bere boterez hazia,

politikari baxenafarrak
konpondu zuen guzia .

ai! hortan ere gaur egungoek
badute zer ikasia!(ber)

12)Idazteari ekin zenion
berandu baino le(he)nago.
Abeslaria zinela ere

zuk, idazluma nahiago.
Pedro Garaten biografia
atera ta geroago,

Domingo Garat,Retablo Vasco,...

bertze bortzpasei gehiago.
Utzitakoa ondare bat da,
literaturaz harago.

Nabhiz zure ahots berdingabea
desagertu zen zeharo,

zure jakintza, liburu eta
artikuluetan dago (ber)

13) Hor da, testuen gordailu gisa
Gernika aldizkaria

Pare bat urtez zu izan zinen
Bertako zuzendaria.
Aberriari buruz emanez

zure iritzi garbia

Irratsaio bat ez baldin bazen
orduan, solasaldia.
Demokrazia, herri libre bat. ..
omen zure guraria

garai haietan, ez zen ohikoa
hain joera nabaria;

politikari ez izateko,

zer nolako ausardia!(ber)

14)Garai hartako intelektualak,
batez ere euskaldunak,

biltzen zineten, elkarbanatuz
iritziak ta jardunak:
Barojatarrak herritar gisa

ia auzoko lagunak.

Tene Mujika, Aitzol,Orixe, ...
puntan zeuden euskal “lumak”.
Sarri, Euskarak lotzen zintuzten
ta harekiko maitasunak.
Lekuko dira, faltan izanik,
zure argazki albumak,

Agirrek edo Barandiaranek
bidalitako gutunak.(ber)

15)Hirurogehita hamaseiean
Franko joana zela, jada,
Donostian hil zinen ta handik
lur ematera, Berara.

Orduz geroztik,gure aldetik,
a(ha)nzturan gelditu zara.
Berriro diot:arren,barkatu!
barkatzerik baldin bada.
Orain, nor zaren jabetu eta
gustora ariko gara,

Beratar gisa, zure izena
zabaltzen lau haizetara,
guztiek jakin dezaten, nor zen
Isidoro Fagoaga (ber)



